
 
18. Oktober 2021  

Inatsisartut Suleriaasianni § 37 naapertorlugu Naalakkersuisunut apeqqut 

imaattoq matumuuna saqqummiuppara. 

Naalakkersuisunut apeqqutit: 

1. Qaleralinnik tulaassisussaatitaaneq atuutileqqinniarpa? 

2. Qasigiannguanut qaleralinnik tulaassisussaatitaaneq 

Naalakkersuisut siuliisa atorunnaarsissimasaat Naalakkersuisut 

atuutileqqinniarpaat? 

3. Arfersiorfimmi Nassuttuumilu ukiuunerani tuttutassiisoqarniarpa 

2022-imi? 

(Inatsisartunut Ilaasortaq Kristian Jeremiassen, Inuit Ataqatigiit) 

Tunngavilersuut: 

2020-imi Naalakkersuisuusimasut tulaassisussaatitaaneq atorunnaarsinnikuuaat 

tamanna nunami suliffissaqartitsinermut ajortumik kinguneqarnissaa ernum-

matingivara. 

Qalerallit suliarinagit annissuinnarneqarpata nunami innuttaasut 

iluaqutingissanngilaat, suliassammi annikillissapput.  

Tulaassisussaatitaaneq atorunnaarsinneqarmat takuneqarsinnaavoq 

Qasigiannguanut tulaanneqartar-tut ingerlaannaq ikileriarsimasut aali 

kingusissukkut aaliangerneqartoq 2020-imi tulaasisussaatitaaneq 

atorunnaarnera. 

Paaserusuppara Nuna tamaat isigalugu tulaassisussaatitaaneq Naalakkersuisut 

atulerseqqinniarneraat Qasigiannguit ilanngullungu. Naalakkersuisullu kaam-

mattorpakka tulaassisussaatitaaneq atuutilerseqqullugu Qasigiannguit eqqar-



 
saatingalunguluunniit ukioq kaajallallugu royal Greenland-imi 

sulisinnaasarmata. 

Paaserusupparalu Arfersiorfimmi aammalu Nassuttuumi Naalakkersuisut piler-

saarnersut ukiuunerani tuttunik pisassiiniarnersut. Naalakkersuisullu kaammat-

torpakka piffinni taaneqartuni tuttunik ukiuunerani pisassiisalissasut neqissa-

qarniarnikkut piniartut aalisartut tuniniaanissaanut periarfissaqalerniassamma-

ta. 

Neriuppunga apeqqutikka ullut suliffiusut qulit qaangiutsinnangit akineqassasut. 


